
 Ernest N .McCarus،،بەشــی یەکهــەم: لێکدانــەوەو بۆچونــی گروپــی یەکهــەم )ئەوڕەحمانــی حاجــی مارف، وریــا عومــەر ئەمییــن

)D.N. Mackenzie

٢/١( کەس 	

٣/١( ڕوکار 	

٤/١( ڕێژە 	

بەشی دوهەم: لێکدانەوەو بۆچونی گروپی دوهەم

١/٢( تاف و کەس

٢/٢( ڕوکار

٣/٢( ڕێژە

بەشی سێهەم: شیکردنەوەو هەڵسەنگاندنی هەردوو گروپەکە

١/٣( کورتە و پوختەی گروپی یەکهەم

١/٣( کورتە و پوختەی گروپی دوهەم

کورتەوپوختە

ئەنجام

سەرچاوە

پۆلەڕەگەزەکانی شکاندنەوەی كردار            

)تاف، کەس، ڕوکار و ڕێژە(               

پێداچونەوە بە کارەکانی پێشتردا

پێشەکیی

ــۆز« ەوە  ــی، کــرداری شــکاوە و کــرداری ئاڵ ــاوی کرداری ــە ناونیشــانی »ن ــەرەوە، ب ــۆرای لێکۆڵ ــە نامــەی دکت ــە ل ــەم لێکۆڵینەوەی ئ

وەرگیــراوە. ئامانجــی ســه‌ره‌كیی ئــه‌م لێکۆڵینەوەیــە بریتییــە لــە پێداچونــەوە بــە کارەکانــی پێشــردا و هەڵســەنگاندنیان، کــە ســێ 

پۆلــە ڕەگــەزی شــکاندنەوەی کــردار )تــاف، کــەس، ڕوکار و ڕێــژە( لەخۆدەگرێــت. شــکاندنەوەی کــردار، کــە لــە زمانــی کوردییــدا 

تــازە تــەواو و پڕاوپــڕ و پێڕەوبەندانــە شــیکردنەوەی لەســەردەکرێت، ڕێزمانــەوان و زمانەوانەکانــی پێشــر جۆراوجــۆر گفتوگۆیــان 

لەســەرکردون و ســەگمێنتەکانیان دەستنیشــانکردون. لــەم لێکۆڵینەوەیــەدا ئــەو زمانەوانانــەی، کــە لــە )تــاف، کــەس، ڕوکار و ڕێــژە(

ی زمانــی کوردیــی دواون، کــراون بــە دوو گروپــەوە؛ )ئەوڕەحمانــی حاجــی مــارف، وریــا عومــەر ئەمییــن، مەکەنزیــی و مەکاریۆس( 

گروپــی یەکهــەم پێکدەهێنــن. گروپــی دوهــەم بریتییــن لــە )محەمــەدی مەحویــی و مەحمــوود فەتحــوڵا(. بــۆ ئەنجامگەیاندنــی 

لێکۆڵینەوەکەیــش،  پشــت بــە هــەردوو ڕێبــازی بەراوردیــی و پەســنکردنی شــیکەرەوانە بەســراوە. 

لێکۆڵینەوەکــە لــە ســێ بــەش پێکهاتــووە: بەشــی یەکهــەم بــۆ گروپــی یەکهەمــی زمانەوانــەکان و گفتوگۆکانیــان لــە ســەر 

پۆلەڕەگەزەکانــی شــکاندنەوە تەرخانکــراوە. بەشــی دوهــەم بــۆ گروپــی دوهەمــی زمانەوانــەکان و گفتوگۆکانیــان لــە ســەر ئــەو 

ــی  ــە ئەنجامێک ــن ب ــە و گەیش ــەردوو گروپەک ــەنگاندنی ه ــیکردنەوەو هەڵس ــۆ ش ــێهەمیش ب ــی س ــراوە. بەش ــە تەرخانک توخمان

ــراوە. ــەرەوە دیاریک ــتیی یەکلاک زانس

بەشی یەکەم

لێکدانەوەو بۆچونی گروپی یەکهەم

١/١( تاف

١/١-١( ئەوڕەحمانی حاجی مارف )1(

كرداری ساده‌ به ‌سه‌ر پێنج كۆمه‌ڵه‌دا دابه‌شده‌كرێت:

كۆمه‌ڵی به‌ )- ان( كۆتایی هاتوو. 	-1

كۆمه‌ڵی به‌ )- ین( كۆتایی هاتوو، )ڕوانینی به‌ تێنه‌په‌ڕ داناوه‌.( 	-2

كۆمه‌ڵی به‌ )- وون( كۆتایی هاتوو. 	-3

كۆمه‌ڵی به‌ )- تن( كۆتایی هاتوو، کە زۆربه‌یان تێپه‌ڕن. 	-4

كۆمه‌ڵی به‌ )- دن( كۆتایی هاتوو و تیایاندا ته‌نیا )مردن( تێنه‌په‌ڕه‌ 	-5

ــوردوو و  ــی ڕاب ــای كات ــە‌، بنەم ــی دوو بنەمای ــی خاوه‌ن ــی كوردی ــرداری زمان ــرداره. ك ــای ك ــری وات ــردار هه‌ڵگ ــای ك بنه‌م 	

كاتــی ڕانه‌بــوردوو. بناغــەی كاتــی ڕابــوردوو )قــه‌د(ه‌و ئــەوەی كاتــی ڕانه‌بــوردوو )ڕه‌گ(ه‌. )2( قــه‌د: هه‌مــوو چاوگێــك كــه‌ )ن(

ــدا  ــی کوردیی ــازیی زمان ــی وشەس ــه‌. لەپێکهاتن ــوو ڕابوردوویه‌ك ــای هه‌م ــه‌د بنه‌م ــه‌وه‌. ق ــه‌د( ده‌مێنێت ــه‌وه‌، )ق ــی لێبكرێت ی چاوگ

ــی  ــی ڕێزمانی ــەم جــۆرە کات ــت. ب ــرداردا بەباشــیی دەبینرێ ــی ک ــە فۆرمــی جۆربەجــۆری کات ــی ل ــەر بەتایبەتی ــی دەوروب پەیوەندی

وەک یەکێــک لــە فۆرمەکانــی ڕەنگدانــەوەی واقیعیــی بابەتیــی هەبونــی کات لــە زمانــدا خــۆی دەنوێنێــت. لــە ڕوی پەیوەندیــی 

بەکاتــەوە، هەمیشــە کەڵــک لــە مــەودای جیابوونــەوە وەردەگریــن، لــە ڕێزمانــدا، کــە بریتییــە لــە دەمــی ئاخاوتــن. دەشــێت بڵێیــن 

کاتــی ڕێزمانیــی بەنــدە بــە هــۆش و ئــاگای ئاخێــوەرەوە. کاتــی ئێســتا وەک یەککەوتــن لەگــەڵ دەمــی ئاخاوتنــدا تەماشــا دەکرێــت. 

ــی  ــە پێ ــەکان ب ــە ڕێزمانی ــەوەی کات ــە ڕاســتیدا جیاکردن ــدەش وەک دوای. ل ــی ئاین ــە؛ کات ــەو دەم ــش ئ ــوردوو- وەک پێ ــی ڕاب کات

ــان نوســەر( دیاردەکرێــن. )3( ــوەر )ی مەبەســتی ئاخێ

١/١-٢( وریا عومەر ئەمیین )4(

کــردار لــە ڕوی کاتــەوە بــە دوو جــۆر دەشــکێتەوە، ڕانەبــوردوو و ڕابــوردوو. هەمــو کردارێــک ڕەگــی ڕابــوردوو و ڕانەبــوردووی 

هەیــە. هــەر هەوڵێــک بــۆ دانانــی یاســایەک، کــە ڕەگــی ڕانەبــوردوو لــە ڕابــوردوو یــان چاوگــەوە وەربگرێــت، نــەزۆک دەبێــت. )5( 

پێیوایــە لــە دروســتەی قووڵــدا )DP( کــردار لــە شــێوەی ڕەگدایــە. تــاف پەیوەندیــی بــە ســینتاکس و ســێمانتیکەوە هەیــە و زۆر 

ئاڵــۆزە. لــە زمانــی کوردییــدا جیاوازیــی کات و تــاف ڕوون و ئاشــکرایە. لەگــەڵ ئەوەیشــدا دەشــێت کاتــی ڕانەبــوردوو بــە هــۆی 

فۆڕمێکــەوە دەرببڕدرێــت، کــە پێیدەگوترێــت ڕابــوردوو. 

١- بەیانیی کە هاتم، پێمبڵێ. 

کەواتە لە زمانی کوردییدا دژیەکیی ڕابوردوو و ڕانەبوردوو بابەتی کات نین. 		

ا( تاف پەیوەندیی بە سینتاکسەوە هەیەو کاتیش بە سێمانتیکەوە )6(. 

ب( لــە ڕوی مۆرفۆلۆژییــەوە تــاف وشــەیەکی ســەربەخۆی نییــە، بەڵکــو مۆرفێمێکــە بــە ڕەگــەوە دەنوســێت، بــەڵام کات وشــەی 

ــە  ــت. بڕوان ــوردوو بگەیەنێ ــای ڕاب ــە وات ــت، ک ــدا بنوێنرێ ــە فۆڕمێک ــت و ل ــوردوو بێ ــە دەشــێت خــۆی ڕانەب ســەربەخۆی هەیە،ک

ــەم بەشــە. ــەی )١(ی ئ نمون

Ernest N .McCarus )١/١-٣

ــوردوودا  ــه‌زراوه‌. له‌ڕاب ــوردوو دام ــەدی ڕانه‌ب ــوردوو و ق ــەدی ڕاب ــای ق ــه‌ له‌ســه‌ر دوو بنه‌م ــه‌، ك ــی هه‌ی ــج تاف ــردار پێن ك 	

ده‌كه‌وێتــه‌ كۆتایــی ڕەگەکــەوە، بــه‌ڵام له‌ڕانه‌بــوردوودا ئــه‌و تافانــه‌ ده‌بــن بــه‌ ســفر، بــه‌ڵام لــه‌ )شــكان و مــان(دا نابــن بــه‌ ســفرو 

ــن(. )7(  ــه‌ )ێ ــن ب ده‌ب

٢- /شکان/      /شکێن/

٣- /مان/        /مێن/

ا( تافی ڕانەبوردوو: ڕەگی ڕانەبوردوو

٤- ئە – خۆ – م 

ب/ تافی ڕابوردوو/ ڕەگی ڕابوردوو:

ڕابوردووی سادە:                   ٥- خوارد – م

ناتەواوبویی:                      ٦- ئە – م – خوارد

ڕانەبوردووی تەواو:                ٧- خوارد – و – م – ە

ڕابوردووی تەواو                   ٨- خوارد – بوو – م     

)8( D.N. Mackenzie )١/١-٤

ــوردووەوە  ــەدی ڕانەب ــوردوو و ق ــەدی ڕاب ــە لەق ــوردووە، ک ــوردوو و ڕانەب ــش ڕاب ــە، ئەوی ــی ســادەی هەی ــردار دوو کات ک 	

 )٣/١-٤( بڕوانــە  ڕوکارە،  )مەبەســتی  هەیــە.  مۆداڵییــان  لاگــری  کاتــەش  دوو  ئــەم  دروســتدەبن. 

٢/١( کەس

٢/١-١( ئەوڕەحمانی حاجی مارف

‌شــكاندنه‌وه‌ی كــردار بــە پەیوه‌ندیــی نێــوان پێكهاتــن و بنه‌مــای جیــاوازی كــردار دادەنێــت.  کــردار لــە زمانــی کوردییــدا خاوەنــی 

تایبەتێتیــی کــەس )یەکهــەم، دوهــەم، ســێهەم(؛ ژمــارە )تــاک، کــۆ(؛ کات )ڕانەبــوردوو: ئێســتا، ئاینــدە، ڕابــوردوو: نزیــک، بــەردەوام، 

تــەواو، دوور(؛ ڕێــژە )ئیخباریــی، ئینشــائیی، داخوازیــی(.... ڕەگ و قــەدە.

پەیوه‌ندیی نێوان ئه‌و پێكهاتانه‌ ته‌نها به‌پێی حاڵه‌تی كه‌س و ژماره‌ جیاده‌كرێنه‌وه‌، بۆ نموونه‌: 		

ده‌خۆم ٩-      من     	

ده‌خۆی)یت( ١٠-       تۆ      	

ده‌خوا)ت( ١١-       ئه‌و    	

ده‌خۆین ١٢-     ئێمه‌   	

ده‌خۆن ١٣-     ئێوه‌    	

ده‌خۆن ١٤-     ئه‌وان  	

لــه‌ زمانــی كوردییــدا كــردار، كــه‌ جێنــاوی لــكاو وه‌رده‌گرێــت، پەیوه‌ندیــی بــه‌ كات و هێــز )تێپه‌ڕیــی و  		

تێنه‌په‌ڕیــی(ه‌وه‌ هه‌یــه‌. وه‌ك بــاوه‌، خاســیه‌تی كــردار لــه‌ حاڵه‌تــی )كــه‌س(و )كات(و )ڕێــژه‌(دا ته‌ماشــاده‌كرێت، بــه‌ڵام 

ــردار وه‌ك به‌شــه‌  ــه‌ره‌وه‌ی ك ــه‌ كه‌ره‌ســته‌ی جیاك ــن ببن ــه‌ ناتوان ــردارن، بۆی ــی ك ــه‌ به‌شــێكی فۆرم ــه‌و حاڵه‌تان ــه‌ڵ ئه‌وەیشــدا ئ له‌گ

ئاخاوتنێــك لــه‌ ڕاســتیدا. لــه‌ زمانــی كوردییــدا دوو جــۆر مۆرفیمــی وشــه‌گۆڕ هه‌یــه‌، کــە ده‌شــێت پێیانبگوترێــت )نیشــانه‌(، ئــه‌و 

نیشــانانه‌ به‌كۆتاییــه‌وه‌ ده‌لكێــن و بــه‌ )Inflexion( نــاسراون. ئه‌وانەیشــیان، کــە له‌ســه‌ره‌تاوه‌ دێــن و لــه‌ زمانــی كوردییــدا بــاون، 

ــە  ــردارن، ک ــەو پێشــگرە شــکێنەرەوانەی ک ــت ]oːɡ . mənt[ ئ ــت. )9( )ئۆگمێن ــان پێده‌گوترێ ــدا )Augment(ی ــه‌ زانســتی زمان ل

ــتەدەکەن.( )10( ــاف بەرجەس ــی ت ــەون و ڕۆڵ ــدا بەرچاودەک ــە ئێرانییەکان ــە زمان ــر ل زیات

٢/١-٢( وریا عومەر ئەمیین )12(

لەسەر بنەمای تێپەڕیی و تێنەپەڕیی، ڕابوردوو و داهاتوو، سێ کۆمەڵە جێناوی جیاوازی لەیەکجیاکردوەتەوە:

خشتەی )١( جێناوە لکاوەکان

كۆمەڵەی سێهەمكمەڵەی دوهەمكۆمەڵەی یەكەم

- م- م- م

- ی)ت(- ی)ت(- ت

- ا)ت(، ێ)ت(- Ø- ی

- ین- ین- مان

- ن- ن- یان

	

 Concord جیاوازیــی نێــوان کۆمەڵــەی دوهــەم و ســێهەم لــە کەســی ســێهەمی تاکدایــە. لەگــەڵ ئەوەیشــدا، نواندنــی ڕێککەوتــن

کێشــەیەکی گرنگــە لــە زمانــی کوردییــدا. زیاتــر لــە کۆمەڵــە پاشــگرێکی شــکاندنەوە، نــەک هــەر دەتوانــن لەگــەڵ تایبەتمەندیــی 

سینتاکســیی بکــەر  )ف ن( دا بێــن، بەڵکــو لەگــەڵ تــاف )ڕابــوردوو و ڕانەبــوردوو( و جــۆری کــردار لــە ڕووی )تێپــەڕ و تێنەپــەڕ(

یشــەوە دێــن. دەتوانرێــت ڕۆڵــی ســێ کۆمەڵەکــە لــەم خشــتەیەدا وێنەبکێشرێــت: 

 خشتەی ژمارە )٢(
تێپەڕییتێنەپەڕیی

ڕابوردوو21

ڕانەبوردوو33

کــردار لەگــەڵ بکــەر )ف ن( دا لــە ڕوی ژمــارە )تــاک و کــۆ( و کــەس )یەکهــەم و دوهــەم وســێهەم( ەوە ڕێکدەکەوێــت. ڕێکەوتــن 

لــە هەمــوو فۆڕمەکانــدا هەیــە. ڕێککەوتنــی بکــەر و کــردار لــە ئاســتی قووڵــدا نییــە. ڕێککەوتنــی کــەس و کــردار خورتییــە، کاتێــک 

ئــەم کەســە لــکاوە لەگــەڵ کــرداردا دێــت، هێنانــی )فرێــزە ناویــی( ەکــە سەرپشــکییە، بەپێــی یاســاکانی گوێزانــەوە. 

١٥- من خوارد – م           خواردم

ئــەو جێنــاوەی لەگــەڵ بــەرکاری ڕاســتەوخۆدا ڕێکدەکەوێــت، بەپێــی تــاف دەگۆڕێــت. لــە ڕابــوردوودا کۆمەڵــەی دوهــەم  	

دەبــن بــە بــەرکار. لــە ڕانەبــوردوودا کۆمەڵــەی یەکهــەم دەبــن بــە بــەرکار. بــەڵام هــۆکاری هاتنــی کۆمەڵــەی یەکهــەم و دوهــەم 

ــەوە. ــداوە، ڕونەکردوەت ــە ئاماژەیپێ ــایەی، ک ــەو یاس ب

١٦-ا( من تۆم ئەنارد.      ١٦-ب(من ئەمناردیت. )بەکلیتیککردنی ئاڵۆز(

١٧-ا( من تۆ ئەنێرم.         ١٧-ب( من ئەتنێرم

لەگەڵ بەرکاری ناڕاستەوخۆدا جێناوی لکاو دەگۆڕێت بە پێی تافی کردار و شوێنی جێناوەکە:

١٨_ من بۆتان ئەنوسم.

١٩_ تۆ بۆمانت نوسی.

٢٠_ا(  خوا بۆ منی ناردیت.           

٢٠_ب( خوا تۆی بۆ ناردم.      ٢٠_پ( خوا بۆی ناردمیت. )بەکلیتیککردنی ئاڵۆز(

٢١_ا( خوا ئەومان بۆ ئەنێرێت.    ٢١_ب( خوا بۆ ئێمەی ئەنێرێت.

٢١_پ( خوا بۆمانی ئەنێرێت. 

)12(  Ernest N .McCarus )٢/١-٣

ــه‌م و دووه‌م  ــه‌س )یه‌ك ــت، ك ــدا دێ ــی له‌گه‌ڵ ــك تایبه‌تمه‌ندی ــد پۆلێ ــتده‌كات، چه‌ن ــته‌ دروس ــردار ڕس ــك ك كاتێ 		

ــه‌واو، باســی  ــرداری نات ــه‌ له‌ك ــرداردا هــه‌ن، جگ ــه‌ڵ ك ــك له‌گ ــو كاتێ ــاره‌ هه‌م ــه‌س و ژم ــد. ك ــاك و كۆ(....هت ــاره‌ )ت و ســێیه‌م(، ژم

چۆنێتیــی هاتنــی دوو کۆمەڵــە )Set( جێناوه‌كــه‌ی له‌گــه‌ڵ كــرداردا كــردووه‌، بــه‌و جێناوانه‌یــش، كــه‌ ده‌چنــه‌ ســه‌ر كــردار ده‌ڵێــت 

 .)  Verbal Suffixes-کرداریــی )لاگــری 

                      

  خشتەی ژمارە )٣( کەسە لکاوەکان
کۆتاککەس

ینمیەکهەم

نی)ت(دوهەم

نێ)ت(/ ا)ت(سێهەم

 

وەکــو لاگــر لەگــەڵ هەمــو تافێکــی کــرداردا دێــن، جگــە لــە کــرداری تەواونەبوویــی. دوو دەســتەی لاگــر بەکاردەهێنرێــن، یەکێکیــان 

بــۆ ڕابــوردووە تێپــەڕەکان و ئــەوی تریــان بــۆ هەمــوو کردارەکانــی تــر. 

)13( D.N. Mackenzie )٢/١-٤

ــە کــەس کــردووە و دوو دەســتەی  ــە کات و کــەس وەک پۆلەڕەگــەزی شــکاندنەوەی کــردار داوە. ئامــاژەی ب ئامــاژەی ب 	

جیاکردونەتــەوە؛ )کۆمەڵــەی /م – مــان/ و کۆمەڵــەی /م - یــن/(، بــە بــێ ئــەوەی لــە ڕوی سینتاکســییەوە ڕونکردنــەوەی پێویســتیان 

ــدات.  لەســەر ب

٣/١( ڕوکار

٣/١-١( ئەوڕەحمانی حاجی مارف )14(

ــن  ــاواز نی ــردووه>‌، وشــه‌ی جی ــرد، م ــرد، ده‌م ــرێ، م ــت: <ده‌م ــە ڕوکار دەدوێ ــەم جــۆرە ل ــژە ب ــدا لەســەر ڕێ ــاو گفتوگۆکانی ــە ن ل

ــه‌  ــه‌و ڕێژان ــا ئ ــه‌ ته‌نه ــت وای ــدا ڕاس ــی كوردیی ــه‌ زمان ــه‌وه‌. ل ــۆرم كۆیانده‌كات ــی ف ــه‌ن و پەیوه‌ندی ــه‌ك وش ــاوازی ی ــی جی و فۆرم

ــه‌و  ــان ئه‌رێنــی و نه‌رێنــی ســه‌ر ب ــه‌، جیاوازیــی پرســیارو ئه‌رێنــی، ی ــان هه‌ی ــه‌ ڕوی وشه‌ســازییه‌وه‌ جیاوازیی جیابكه‌ینــه‌وه‌، كــه‌ ل

ــش و  ــای مه‌رجی ــانه‌ی )بـــ - bi(دا وات ــه‌ڵ نیش ــوردوو له‌گ ــی ڕاب ــی فۆرم ــت. یه‌كگرتن ــژه‌ ڕایانده‌گه‌یه‌نێ ــه‌ ڕێ ــه‌ن، ك ــواری واتای ب

ئاره‌زوویــش ده‌دات، بــه‌ڵام جیاوازیــی وشه‌ســازیی لــه‌ نێوانیانــدا نییــه‌، )15( بۆیــه‌ یــه‌ك ڕێــژه‌ن. لــه‌ زمانــی كوردییــدا ســێ ڕێــژه‌ 

ــی(.  ــائیی، داخوازی ــی، ئینش ــه‌وه‌: )ئیخباری جیاده‌بن

ا( لــه‌ڕوی وشه‌ســازییه‌وه‌ ڕێــژه‌ی ئیخباریــی هیــچ نیشــانه‌یه‌كی تایبه‌تــی نییــه‌، ئــه‌وه‌ی لــه‌ ڕێژه‌كانــی تــری جیاده‌كاتــه‌وه‌ 

ئه‌وه‌یــه،‌ كــه‌ ڕێــژه‌ی ئیخباریــی به‌ڕێكوپێكــی به‌پێــی كات ده‌گۆڕێــت، بــه‌ڵام ڕێژه‌كانــی تــر بــه‌و شــێوه‌یه‌ نیــن. )بڕوانــە نمونــەی 

٢٢ - ٢٧ ی ئــەم بەشــە(.

ــه‌ كــرداری بوونــه‌وه‌ وه‌رگیــراوه‌، ڕه‌نگــه‌ ڕه‌گــی ئێســتای كرداره‌كــه‌  ب( )بـــ - bi( نیشــانه‌ی هــه‌ره‌ گرنگــی ڕێــژه‌ی ئینشــائییه‌، ل

بێــت. )ده‌/ ئــه‌(، كــه‌ ده‌كه‌ونــه‌ ســه‌ر ڕه‌گــی ڕانه‌بــوردوو، نیشــانه‌ن. لــه‌ ڕابــوردووی تــه‌واودا بــه‌ )وو( ده‌ڵێــت نیشــانه‌، ده‌شــێت 

بگوترێــت لــه‌ گه‌شــه‌پێدانی نــاوی كاراوه‌ دروســتبووبێت. )گرتوومانــه‌( )ه‌( بــه‌ جێنــاو داده‌نێــت. ڕێــژه‌ی ئینشــائیی: )بـــ ، بــا، ایــه‌( 

نیشــانه‌ی ئــه‌و ڕیژه‌یــه‌ن.  بــۆ ڕانه‌بــوردوو )بـــ( لــه‌ بریــی )ده‌( به‌كاردێــت. )بڕوانــە نمونــەی ٢٨ و ٢٩ ی ئــەم بەشــە(.

پ( /بـ-/ نیشانەی ڕێژه‌ی داخوازییە، کە بە پێش ڕەگەوە دێت. )بڕوانە نمونەی ٣٠ ی ئەم بەشە(

٣/١-١-١( ئیخباریی

٢٢- <کەوتم>                   ٢٣- <دەکەوتم>

٢٤- <کەوتووین>                ٢٥- <کەوتبووم>

٢٧- <دەفرۆشین> 

٣/١-١-٢( ئینشائیی

٢٨-ب( <بکەوتمایە> 		 ٢٨-ا( <کەوتبام>

٢٨-ت( <کەوتبووینایە> 		 ٢٨-پ( <کەوتبم>

٢٩- <بکەوم>

٣/١-١-٣( داخوازیی

٣٠-/وەستان/    <بـ + وەست + ە/ن>   = <بوەستە/بوەستن> 

٣/١-٢( وریا عومەر ئەمیین )16(

ــە  ــوردوو. ل ــە ڕانەب ــەر ب ــوردوو بەرانب ــە، ڕاب ــە تافدای ــی ل ــوان <خــواردم> و <ئەخــۆم> بەڕونی ــی نێ ــدا جیاوازی ــی کوردی ــە زمان ل

<خــواردم> و <ئەمخــوارد>دا هەردوکیــان ڕابــوردوون، جیاوازییــان لــە تافــدا نییــە، ڕوکارەکانیــان جیــاوازن. )بڕوانــە نمونــەی ٢٢ی 

ئــەم بەشــە.(

لە زمانی کوردییدا سێ جۆر ڕوکار سەلمێنراون: تەواوبویی، ناتەواونەبویی، تەواو.

ــەو  ــەڵ ئ ــە، لەگ ــوردوودا هەی ــە ڕاب ــی ل ــردار ڕوکاری تەوابووی ــە. ک ــدا نیی ــە ڕوکەش ــی ل ــی ڕێزمانی ــچ توخمێک ــی هی ا- تەواوبوی

ــە. ــوە نیی ــان پێ ــی و تەواوی ــە ڕوکاری ناتەواوبوی ــن، ک ــدا دێ کردارانەیش

I ate        <٣١-     <خـــــوار  د   –  م

          i  past  eat 

لــە )١/١-٣(دا )مەکاریــۆس( بــۆ تافــی ڕابــوردوو نمونــەی <خــواردم> ی هێناوەتــەوە، بــە بــێ ئــەوەی ڕەگــە تافییەکــە شــیبکاتەوەو 

ڕونکردنــەوە لەســەر /- د/ بــدات، )وریــا عومــەر ئەمیین(یــش دەڵێــت هیــچ توخمێکــی ڕێزمانیــی لــە ڕوکەشــدا نییــە، کاتێکیــش 

ڕونکردنــەوە لەســەر <خــواردم> دەدات، لــە ژێــر /- د/ دا نوســیویەتی ڕابــوردوو، ئەمەیــش نێواندژییــە.

ــدا  ــوردوو و ڕانەبوردوویش ــە ڕاب ــی ل ــدا تەواونەبوی ــی کوردیی ــە زمان ــت. ل ــی دەبێ ــۆ تەواونەبوی ــە_/ ب ــگری /ئ ــۆڕم و پێش ب- ف

ــت. دەبینرێ

)imp  we  eat)  we eat       <٣٢- <ئەخۆین

)17( impf  sleep  past   we) we were sleeping(   <٣٣- <ئەنوستین

پ- زمانــی کوردیــی )تــەواو(ی لــە ڕابــوردوو و ڕانەبــوردوودا هەیــە. ڕابــوردووی تــەواو توخمێکــی فۆنۆلۆژیــی دروســتیدەکات لــە 

ڕوکەشــدا، کــە بریتییــە لــە /بــوو/.)18(

٣٤- <نوستبوون> )19(

 بــۆ ڕانەبــوردوی تەواویــش بریتییــە لــە /وە/، کە پێکهاتــووە لە مۆرفێمــی /وو/ی ڕابــوردوی دوور لەگەڵ کۆپولا /ە/. بەگواســتنەوەی 

ــە  ــەم بابەت ــۆ ئ ــی ب ــچ نمونەیەک ــەڵام هی ــوێنگۆڕکێ - permutation rules(. ب ــای ش ــت یاس ــەکان و ڕوکارەکان دەڵێ ــوێنی تاف ش

نەهێناوەتــەوە. دەشــێت مەبەســتی لــەم دروســتەیە بێــت:

٣٥- <نوستووە> )20(    

)21( Ernest N .McCarus )٣/١-٣

ڕوکار: هەمــو تافێــک ڕوکاری لاگــری تەواونەبویــی /- ئــە/ لەخۆدەگرێــت، یــان دەیســڕێتەوە. ئــەم لاگــرە تەنهــا لــە ڕێــژەی  	

ــت. ــردا دەرناکەوێ ــی ت ــچ ڕێژەیەک ــە هی ــت و ل ــدا دەردەکەوێ ڕاگەیاندن

٣٦- <ئەخۆم>

ئــەم زمانەوانــە وەهــای دانــاوە، کــە تەنهــا لــە ڕێــژەی دڵنیاییــدا دەردەکەوێــت، بــەڵام ئــاگای لــەوە نییــە لــە گومــان )پرســیار و 

ــت. مــەرج و خۆزگە(یشــدا دەردەکەوێ

٣٧-ا( <ئەگەر دەهاتن، بەباشیی پێشوازییملێدەکردن.>

٣٧-ب( <ئەگەر دەڕۆن، زوو وەرنەوە.>

٣٧-پ( <ئایا دەڕۆن؟>

 ئــەو تافانــەی ئــەم ڕوکارە وەردەگــرن، ڕانەبــوردوو، یــان ناتەواوبــوون. ئــەم ڕوکارە چەنــد چالاکییــەک بــە کــردار دەبەخشــێت. 

ــەوە دەگەیەنێــت لەپرۆســەکەدایە.   ــای ئ ــان وات یەکێکی

I›m eating ./٣٨- /ئەخۆم/، /خەریکی خواردنم

یەکێکی تریان واتای ئەوە بەدەستەوەدەدات، کە هێشتا کردارەکە ڕوینەداوە و بۆ داهاتووە.

I›ll eat  - )/٣٩- )/ئەخۆم/، /لەداهاتوودا ئەخۆم

واتای دووباره‌بوونه‌وە و خوویش دەگەیەنێت.

 .I eat every day - .)/٤٠- )/ئه‌خۆم/، /هەموو ڕۆژێک ئەخۆم

ئــەم زمانەوانــە گفتوگــۆی تەنهــا لەســەر ڕوکاری /ئــە-/ کــردووە، لــە کۆتاییــدا دەڵێــت »هەمــو تافەکانــی تــر ڕوکاری تەواوبوییــن، 

وەک <خــواردم>«. ئامــاژەی بــە ڕوکارەکانــی تــر نــەداوە، لەبەرئــەوەی وەهایدانــاوە، کــە کــردار لــە هــەر تافێکــدا یــەک ڕوکاری 

هەیــە.

)22( D.N. MACKENZIE )٣/١-٤

لا	گرەکانی ڕوکار أ‌(

پێشگری /ئە-/ و /دە-/ بۆ ڕانەبوردووی هەواڵیی بەکاردێت و ڕابوردووی هەواڵیی تەواونەبوویی )بەردەوام(مان دەداتێ.

/بـــ -/ لــە هەمــوو زارەکانــدا پیشــگرێکە بــۆ دروســتکردنی ڕێــژەی ڕانەبــوردوی گومانیــی )Subjunctive(، لــە ڕابــوردوودا لەگــەڵ 

پاشــگری /- ایــە/ ڕابــوردووی مەرجیــی دەگەیێنێــت. هەروەهــا دەبێتــە پێشــگر بــۆ داخوازییــش.

لا	گرەکانی نەرێکردن ب‌(

ــۆ نەرێکردنــی  ــە ڕێــژەی )Subjunctive( یشــەوە. /مــە-/ ب ــر، ب ــۆ نەرێکردنــی هەمــو تافەکانــی ت ــە-/ ب ــۆ ڕانەبــوردوو. /ن ــا-/ ب /ن

ــی. ــژەی داخوازی ڕێ

لــە گفتوگۆکانــی ئــەم زمانەوانــەدا ئــەوە بەدیدەکرێــت، کــە تەنهــا ئامــاژەی بــە )تەواونەبویــی( کــردووە، هەریــک لــە )تەواوبویــی 

و تــەواو( ی فەرامۆشــکردووە.

٤/١( ڕێژە

٤/١-١( ئەوڕەحمانی حاجی مارف )23(

ــه‌و  ــژه‌ ئ ــت. ڕێ ــه‌وه‌ ده‌رده‌بڕێ ــه‌ واقیع ــه‌رج( ب ــان هه‌لوم ــی ڕودان )ی ــه‌ پەیوه‌ندی ــت، ك ــه‌ ده‌گوترێ ــه‌ ڕێزمانیی ــه‌و حاڵه‌ت ــژه‌ ب ڕێ

پەیوه‌ندییــه‌ نیشــانده‌دات، كــه‌وا لــه ڕســته‌دا لــه‌ نێــوان ڕودان و كــرداردا په‌یداده‌بێــت. لــه‌ زمانــی كوردییــدا ڕاســت وایــه‌ ته‌نهــا 

ئــه‌و ڕێژانــه‌ جیابكه‌ینــه‌وه،‌ كــه‌ لــه‌ ڕوی وشه‌ســازییه‌وه‌ جیاوازییــان هه‌یــه‌، جیاوازیــی پرســیارو ئه‌رێنیــی، یــان ئه‌رێنیــی و 

ــانه‌ی )بـــ -  ــه‌ڵ نیش ــوردوو له‌گ ــی ڕاب ــی فۆرم ــت. )24( یه‌كگرتن ــژه‌ ڕایانده‌گه‌یه‌نێ ــه‌ ڕێ ــه‌ن، ك ــواری واتای ــه‌و ب ــه‌ر ب ــی س نه‌رێنی

ــی  ــه‌ زمان ــژه‌ن. ل ــه‌ك ڕێ ــه‌ ی ــه‌، بۆی ــدا نیی ــه‌ نێوانیان ــی وشه‌ســازیی ل ــه‌ڵام جیاوازی ــش ده‌دا، ب ــش و ئاره‌زووی ــای مه‌رجی bi(دا وات

ــی(.  ــی، ئینشــائیی، داخوازی ــه‌وه‌: )ئیخباری ــژه‌ جیاده‌بن ــدا ســێ ڕێ كوردیی

ــه‌وه؛‌  ــری جیاده‌كات ــی ت ــه‌ ڕێژه‌كان ــه‌وه‌ی ل ــه‌، ئ ــی نیی ــانه‌یه‌كی تایبه‌ت ــچ نیش ــازییه‌وه‌ هی ــه‌ڕووی وشه‌س ــی: ل ــژه‌ی ئیخباری ا( ڕێ

 )bi - ــن. )بـــ ــێوه‌یه‌ نی ــه‌و ش ــر ب ــی ت ــه‌ڵام ڕێژه‌كان ــت، ب ــی كات ده‌گۆڕێ ــی به‌پێ ــی به‌ڕێكوپێكی ــژه‌ی ئیخباری ــه‌ ڕێ ــه،‌ ك ئه‌وه‌ی

ــراوه‌، ڕه‌نگــه‌ ڕه‌گــی ئێســتای كرداره‌كــه‌ بێــت. ــه‌وه‌ وه‌رگی ــه‌ كــرداری بوون نیشــانه‌ی هــه‌ره‌ گرنگــی ڕێــژه‌ی ئینشــائییه‌، ل

ڕێژەی ئیخباریی بۆ ئەم مەبەستانە بەکاردێت:

٤١- خەندە بە یەکدیی دەفرۆشین. )پرۆتسێسی ڕودان لە کاتی ئاخاوتندا(

٤٢- خوێنت دەکرێتە کاسە. )پرۆتسیسی ڕودان لە کاتی ئایندەدا(

٤٣- لە شەقڵاوە بوم، دەبینم ئازاد بەرەوپیرم دێت. )گێڕانەوەی ڕوداوی ڕابوردوو(

٤٤- بیســت و حــەوت ســاڵە بەبــێ زیادوکــەم پرۆتسێســی درێژەپێــدان و بەردەوامیــی و ئەپاڕێمــەوە، هــەر هاوارئەکــەم         

دوپاتبوونــەوە

٤٥- دەوڵەمەند باش دەژی. )پیشاندانی ڕاستیی_بێ کات(

ب( ڕێــژه‌ی داخوازیــی: )بـــ ، بــا، ایــه‌( نیشــانه‌ی ئــه‌و ڕیژه‌یــه‌ن.  بــۆ ڕانه‌بــوردوو )بـــ( لــه‌ بریــی )ده‌( به‌كاردێــت. کــە بــۆ ئــەم 

مەبەســتانە بەکاردێــت: )دەربڕینــی هیــواو ئــاوات و مەبەســت و توانســت و تــکاو نــزا پاڕانــەوەو نیــاز و ڕازیبــوون و جەخــت و 

هانــدان و هەڕەشــەو پەســەندکردن و ڕالێبــوون و گومــان و دودڵیــی و تــرس و پــرس و ئیحتیــال و تەســەور(.

٤٦-پ( بکەوتمایە	٦-ت( کەوتبم 		 ٤٦-ب( کەوتبام 		 ٤٦-ا( بکەوم

پ( ڕێژه‌ی فەرمان:

بۆ كه‌سی دووهه‌می تاك و كۆیه‌و ڕابوردووی نییه‌، ئێستاو داهاتووی هه‌یه.‌ 

بـ + ڕه‌گی ڕانەبوردوو + ج          ه‌

                                             ن

٤٧-ب( بوەستن 			  ٤٧-ا( بوەستە

كه‌ جێناوه‌كه‌ بوو به‌ كه‌سه‌كانی تر، هه‌رچه‌نده‌ واتای داخوازیی تێدایه‌، به‌ڵام ده‌بێت به‌ داخوازیی. )25(

٤٨- با بڕۆین 

٤/١-٢( وریا عومەر ئەمیین )26(

ــی  ــەڵ ڕەگ ــتدەبێت. لەگ ــردار دروس ــی ک ــەر ڕەگ ــۆ س ــی /ب/ ب ــی مۆرفێم ــە زیادکردن ــی )Subjunctive(: ب ــان و داخوازی ا( فرم

ــتدەکات. ــی دروس ــوردووی ئیلزامی ــگر و ڕانەب ــە پێش ــت ب ــوردودا /بـــ_/ دەبێ ڕانەب

٤٩- بـ  + خۆ )27(

لەگەڵ ڕەگی ڕابوردودا /_بـ/ دەبێتە پاشگر و ئیلزامیی تەواوبوو دروستدەکات.

٥٠- خوارد + بـ 

ب( فرمــان )Imperative(: هەمــوو ڕێزمانەوانــە کــوردەکان ئــەم ڕێژەیەیــان داوەتەپــاڵ کەســی دوهــەم )تــاک و کــۆ(. لــە ڕوی 

مۆرفۆلۆژییــەوە، فرمــان لــە ڕەگــی ڕانەبــوردوو و پێشــگری /بـــ _/ دروســتدەبێت.

		  Ø + ٥١-ا( بـ + خۆ

٥١-ب( ب + خۆ + ن  

بەشی دوهەم

لێکدانەوەو بۆچونی گروپی دوهەم

١/٢( تاف و کەس

کلیتیکــەکان بــە پێــی پێــڕەوی تــاف شــوێنیان لەکــردار و ڕســتەدا دیاریدەکرێــت و هۆهانــدەری سینتاکســیی خۆیــان هەیــە، بۆیــە 

لای گروپــی دوهــەم، تــاف و کــەس پێکــەوە باســکراون. لەبەرئــەوە لــەم بەشــەدا تــاف و کــەس پێکــەوە ڕاڤەکــراون.

١/٢-١( مەحموود فەتحوڵا )28(

ئــەم زمانەوانــە لــە پەیوەندیــی نێــوان نــاوی کرداریــی و شــکانەوە و شــکاندنەوەی کــردار نــەدواوە، بــەڵام لەســەر پۆلــە  	

ڕەگەزەکانــی ئــەو دوانــە گفتوگــۆدەکات.

تــاف کاتیگۆرییەکــی ڕێزمانییــە، بــە هــۆی مۆرفیمێکــی دیاریکــراوەوە دروســتدەبێت، کــە دەچێتــە ســەر کــردار. هەروەهــا  	

کاتیگۆرییەکــی فەرمییــە، کــە کاتــە پەیوەندیدارەکانــی ڕابــوردوو و ئێســتا و داهاتــوو دەستنیشــاندەکات. لــە زمانــی کوردییــدا تافــە 

ــوردوو. ــوردوو و ڕانەب ــی ڕاب ــت تاف ــە پێیدەگوترێ ــەوە، ک ــا جیاکراوەت ــە  لەســەر دوو بنەم بنەڕەتییەک

تــاف تایبەتمەندیــی و ئــەدگاری سروشــتیی کــردارە، هەرچەنــدە تایبەتمەندیــی و ئــەدگاری ڕستەیشــە نــەک تەنهــا کــردار.  	

لــە زمانــی کوردییــدا کــردار دوو کاتــی ســادەی هەیــە، ڕابــوردوو، ڕانەبــوردوو، کــە لەگــەڵ ڕەگــدا دێــن. ڕانەبــوردوو پەیوەندیــدارە 

ــە  ــدارە ب ــوردووش پەیوەندی ــن دەکات. ڕاب ــی ئاخاوت ــفی دەم ــەوە وەس ــە کردارییەکان ــۆی توخم ــە بەه ــەوە، ک ــە بارودۆخێک ب

ــوردوودا. ــە ڕاب ــاواز دەکات ل ــی جی ــد کاتێک ــفی چەن ــەوە وەس ــە کردارییەکان ــۆی توخم ــە بەه ــەوە، ک بارودۆخێک

تافــی ڕابــوردوو: زمانــی کوردیــی چەنــد مۆرفیمێکــی بەنــدی هەیــە، کــە بــۆ ئامــاژەدان بــە تافــی ڕابــوردوو دەچنــە ســەر ڕەگــی 

ڕابــوردوو.

لــە زمانــی کوردیــدا دەتوانرێــت دوو دەســتەی ســەرەکیی جێنــاوی لــکاو لەیەکجیابکرێنــەوە؛ کــە هــەردوو دەســتەکە وەکــو لاگــر 

لەگــەڵ ڕابــوردوو و ڕانەبــوردودا لەشــوێنی جیــاوازدا دێــن. دەســتەیەکیان لەگــەڵ کــرداری ڕابــوردووی تێپــەڕدا دێــن، دەســتەکەی 

تریــان لەگــەڵ هەمــوو جۆرەکانــی تــری کــرداردا دێــن. )29(

١/٢-٢( محەمەدی مەحویی )30(

ــە  ــەی، ک ــەو مۆرفێمان ــابەندانەن. ئ ــە یاس ــێمانتیکیانەن، ک ــە سینتاکسیی_س ــەو گۆکردن ــکاندنەوە ئ ــی ش ــە ڕەگەزەکان پۆل 	

فۆرمــە وشــەکان دروســتدەکەن و ڕێزمانەکــە دیارییانــدەکات و دەیانهێنێــت، ناونــراون <<شــکێنەرەوەکان>> Flexive. بڕوانــە /- 

ــرت> دا. ــرت، ڕایگ ــرت، دایگ ــە <هەڵیگ ــەڵ، دا، ڕا.../ ل ــە /ه ــەر ب ــت> دا هەمب ــە <خواردم ــم> و /ت/ ل ــە <گرت ت/ ل

ــە  ــی ل ــە. دوو کاتەگۆری ــان هەی ــدەکان پۆلەڕەگەزی ــارە« و »کــەس« ن. ڕەهەن ــی »ژم ــارەدا، ڕەهەندەکان ــەس و ژم ــە ک ل 	

ڕەهەنــدی ژمــارە هەیــە )تــاک، کــۆ( کەواتــە نــاوی پۆلــە ڕەگــەزەکان ‘تــاک، کــۆ‌ ن. ســێ پۆلەڕەگەزیــش لــە ڕەهەنــدی کــەس هەیــە، 

ــێهەم« ن. ــەم، س ــەم، دوه ــە »یەکه ک

خشتەی ژمارە )٤( تاف
ڕەهەندتاف

کاتەگۆرییداهاتووڕابردوو

ــی  ــی کلیتیک ــی دەرکەوتن ــکاوە. هەلومەرج ــەرکارەوە ل ــە ب ــان ب ــردارەوە ی ــە ک ــاف، ب ــڕەوی ت ــی پێ ــی بەپێ ــی بکەری        کلیتیک

بەرکاریــی، بــەڵام هۆهانــدەری سینتاکســیی خــۆی هەیــە، کــە بــۆ نمونــە بــۆ ئەوەیــە لــە مــەرج و ڕێســاکانی گواســتنەوە لانەدرێــت 

ــژە، توخــم‹  ــاف، ڕێ ــارە، ت ــەس، ژم ــن نیشــانەکانی ›ک ــن، دەتوان ــن گەردانبکرێ ــە دەتوانرێ ــن. جــۆری وشــەکانی ک و بریندارنەکرێ

وەربگــرن، گشــت جــۆری ئــەو وشــانەی کــە گەرداندەکرێــن، تەنهــا کردارەکانــن. کردارەکانــی زمانــی کوردیــی بــە گشــتی دەتوانــن 

ئــەم نیشــانانە هەڵبگــرن:

کەس- Person                   ١هەم    ٢هەم     ٣هەم

ژمارە- Number                   تاک ، کۆ    )دوانە(

تاف )کاتەکانی تاف( tense/temporal ڕابوردوو، )ئێستایی(، داهاتوو

ڕوکار: تەواوبویی )دوریی(، ناتەواوبویی )بەردەوامیی(

ڕێژە-mood   )ا( ڕاستیی بێ_کات  )ب( گومان: فرمان و داخوازیی، مەرجیی، پرسیار ....

توخمgender-    نێر، مێ، بێلایەن ....

توخمی کردار       بکەردیار، بکەرنادیار

فۆرمــی کــردارەکان نیشــانەکانی تــاف لەگــەڵ کــەس و ژمــارە هەڵدەگــرن، کــرداری کاتوکەســدارن finite verb )<گرتیــی>، 

<دەگرێــت>(. ئــەو کردارانــەی نیشــانەی تافیــان هەڵنەگرتــووە، بــەڵام نیشــانەی کــەس و ژمارەیــان هەڵگرتــووە، فۆرمــی کــرداری 

بــێ کاتیــان infinite verb form هەیــە. بــە پێــی ئەمــە کردارێــک، کــە نیشــانەی کاتــی هەڵگرتــووە، تەنهــا کاتێــک ئــەم توخمــە 

ــان  ــردار ی ــی ک ــەر ڕەگ ــم، کوشــتی، ...>(. ئەگ ــت. )<گرت ــارەی هەڵگرتبێ ــەس و ژم ــە ک ــە، ک ــە و لەکاردای ــی هەی ــەی گۆکردن تافیی

ــی  ــە پۆل ــەر ب ــەوا وشــەکە س ــت، ئ ــارەی هەڵنەگرتبێ ــەس و ژم ــانەی ک ــوش + ت(، نیش ــر + ت، ک ــەی )گ ــانەی تافەک ڕەگ و نیش

گەردانکــراوەکان نییــە و ســەر بــە پۆلــە ڕەگەزێکــی وشــەی دیکەیــە. پێویســتە لــە توخمــە لکاوەکانیــدا، جێنــاوی لــکاوی بەرکاریــی 

لــەو توخمانــە جیابکرێنــەوە، کــە نیشــانەکانی ڕێکەوتــن بــە گشــتیی و نیشــانەکانی ڕێکەوتنــە ئەرگەتیڤییەکانــن. لەبەرئــەوەی هییچ 

هەژماردنێــک بــۆ پێــڕەوو ئــەدگاری ئەرگەتیڤیــی زمانــە ئێرانییــەکان و بەتایبەتیــی ئــەوەی زمانــی کوردیــی نەکــراوە، بــەو ڕاســتییە 

نەزانــراوە، کــە ئــەو توخمانــەی تاوەکــو ئەمــڕۆ وەک جینــاوی لــکاوی بکەریــی یــان وەک کلیتیکــی بکەریــی ناسراونەتــەوە، ســەر 

بــە توخــم ونیشــانەکانی ڕێکەوتنــە ئەرگەتیڤییەکانــن. لەبەرئــەوەی توخمەکانــی ڕێکەوتــن نیشــانەن )کــەس، ژمــارە(، نــەک جێنــاو، 

  )Valence( فۆڕمەکانیــان بەپێــی ڕێــژەو تــاف جۆراوجــۆرو جیــاوازن. لــە ڕســتەی بکەرنادیــاردا، کردارەکــە هێزێکــی بەبڕشــتییەکەی

لەدەســتداوەو بەرکاریــش بــووە بــە بکــەری ڕێزمانیــی و پێــڕەوی ڕێکەوتنەکەیشــی لەگــەڵ ئــەوەی کــردارە تێنەپەڕەکانــدا گونجــاوە. 

گشــت کــردارەکان دەتوانرێــن گەردانبکرێــن. کــردار لەنــاو کاتــداو لــە ڕوودانــدا نــاو لــە دیــاردە دەنێــت، کــە بریتییــن لــە کــردەو 

چالاکیــی، ڕوودان و ڕەوشــەکان و حاڵەتــەکان. لــەڕوی لایەنــی مۆرفۆلۆژییــەوە، لەڕێــی گەردانکــردن و پۆلەڕەگەزییــە ڕێزمانیەکانی 

توخمــی کــردار، ڕێــژە، تــاف، -بەڕێکەوتــن لەگــەڵ بکــەر- کــەس و ژمــارەوە دەناسرێتــەوە. هەبــوون و ئامادەبونــی کــەس تافــی 

کــردار چالاکــدەکات و دەیخاتــەکار. 

جێناوە لکاوەکانی بە پێی تاف و بەبڕشتی بەم شێوەیە جیاکردونەتەوە:

١( جێناوە لکاوە بەرکارییەکان. 

تافی کردار: ڕابوردوو، ڕێژە: گومان، یەقیین

کۆ 		 تاک 		 کەس

ین 		 م 		 یەکهەم

ن 		 یت دوهەم	 	

ن 		 سفر 		 سێهەم

٢( جێناوە لکاوە بەرکارییەکان

تافی کردار: داهاتوو، ڕێژە: گومان، یەقیین

کۆ 		 تاک 		 کەس

مان 		 م 		 یەکهەم

تان 		 ت 		 دوهەم

یان 		 ی 		 سێهەم

٣( خشتەی نیشانەکانی ڕێکەوتنی ئەرگەتیڤیی:

ا- ڕێکەوتنی بکەر_بەرکار: ڕستەی بکەردیار

کردار تێپەڕ، تاف: ڕابوردوو

نمونەی کردارەکەی لە /گۆڕان/ ەوە هێناوە، بەڵام ئەو کردارە تێنەپەڕە.

ب- ڕێکەوتنی بکەر_کردار: بکەردیار

١- کردار: تێپەڕ، تاف: داهاتوو /گۆڕان/

١-ب( گۆڕاین 		 ١-ا( گۆڕام

١-ت( گۆڕان 		 ١-پ( گۆڕایت

١-ح( گۆڕان 		 Ø١-ج( گۆڕا

بەم شێوەیە تەواوی ڕێکەوتنەکانی لە بکەردیار و بکەرنادیار و تەنانەت کرداری ئاڵۆزیشدا بە نمونەوە هێناونەتەوە.

لــە کرمانجــی ناوەڕاســتدا تــاف دوو کاتەگۆریــی هەیــە، کــە ڕابــوردوو لەگــەڵ ڕانەبــوردوون و هەردوکیشــیان ڕێــژەی <<هەواڵیی>> 

ــاف،  ــڕەوی ت ــە پێ ــن، بۆی ــکاندنەوە دەردەبڕدرێ ــی ش ــە مۆرفێم ــژە ب ــاف و ڕوکارو ڕێ ــدا ت ــەو تێی ــان هەی ــی>> ی و <<گریمانەی

پێڕەوێکــی ســییمەترییە.

٢/٢( ڕوکار

٢/٢-١( مەحموود فەتحوڵا )31(

ــر دەردەکــەون،  ــو لاگ ــرداردا دەشــکێنەوە و وەک ــاو ک ــە ن ــان ل ــردارە، کــە هەندێکی ــی دروســتەی ک ڕوکار پۆلەڕەگەزێکــی ڕێزمانی

ــە: ــی ســێ جــۆر ڕوکاری هەی ــی کوردی ــاو کــرداردا ناشــکێنەوە. زمان ــە ن ــن و ل هەندێکشــیان کەرەســتەی فەرهەنگیی

ا( ڕوکاری تەواوبویــی دوو فۆرمــی هەیــە، یەکێکیــان بــۆ ڕابــوردووەو ئــەم نیشــانانەی هەیــە /-ت، - د، - یـــ، - ا، - و /. دوهەمیــان؛ 

لــە ڕانەبــوردوی مەرجیــدا وەکــو پێشــگری / بـــ -/ خــۆی دەنوێنێــت.

٢- سوت - ا

٣- کوش – ت - م

٤- بر – د - مان

٥- سەریبڕ - ی

٦- چو – ی - ن

٧- بـ – کڕ – م

٨- بـ - چـ - م

ب( ڕوکاری ناتەواوبوویــی، کــە ڕابــوردوو و ڕانەبوردویشــی هەیــە. ئەویــش ڕوکاری ناتەواوبوویــی /دە-/ ەیــە، کــە بــۆ بەردەوامیــی، 

تەواونەبوویــی و خویــش )بەرەوپێــش( دەبێــت.

٩- دە – کڕ – م

١٠- دە – کەو – م

پ( ڕوکاری بەرەوپێش، کە ڕوکاری فەرهەنگیین، چەند شێوەیەکی جیاجیان هەیە، وەک /خەریکە، وا، سەرقاڵە، هەر/.

١١- هەر لێرەم.  

٢/٢-٢( محەمەدی مەحویی )32(

ڕوکار پۆلەڕەگەزێکــی شــکاندنەوەی کــردارە، کــە ئــەم ڕەهەندانــە لەخۆدەگرێــت؛ تەواوبویــی، ناتەواوبویــی، ناتەواوبوییــش خویــی 

)بەرەوپێــش( و بەردەوامیــی لەخۆدەگرێــت.

کاتێــک چەنــد نییشــانەیەکی/مارکەیەکی جیــاواز پۆلــە ڕەگەزێکــی شــکاندنەوە دەردەبــڕن، لــە ئەلەمۆرفیــی دەدوێیــن. لــە زمانــی 

کوردییــدا مارکــەی داهاتــوو /دە-/ و /ئــە-/ دوو ئەلەمۆرفــی جیــاوازی یــەک مۆرفێمــی نادیــارن.

ئەدگارێکــی تایبــەت بــە شــکاندنەوە ئەوەیــە، کــە کاتەگۆرییەکانــی شــکاندنەوە گەلێــک جــار بــوون بــە شــاگرووپ و ئەمەیــش 

ــکاندنەوە.  ــی ش ــکاندنەوە/ پۆلەڕەگەزەکان ــکاندنەوە/ئەدگارەکانی ش ــانەکانی ش ــکاندنەوە>>/ نییش ــی ش ــراوە <<ڕەهەندەکان ناون

بەپێــی ڕەهەندەکانــی شــکاندنەوە، دوو کاتەگۆریــی ســەر بــە ڕەهەندێکــن، ئەگــەر ئەدگارێکــی ســێمانتیکیی یــان گۆکردنێکیــان 

هاوبــەش بێــت و یەکێکیــان ئــەوی تریــان لــە خۆیــدا هەڵنەگرێــت. هــەردوو تافــی ڕابــوردوو لەگــەڵ ڕانەبــوردودا کاریــان لەگــەڵ 

ــە کردارێکــدا ڕووبــدەن. )بڕوانــە چــۆن / پەیوەندیــی کاتــی ڕوودان و کاتــی دەربڕدراو/دەبڕیینــدا هەیــەو نایشــتوانن پێکــەوە ل

دە-/ لــە <کاتێــک دە – م – گــر – ت - ن> دا مۆرفێمــی ڕوکارە و /- ت/ ەکەیــش مۆرفێمــی تافــە!( کەواتــە ئــەو دوانــە ســەر بــە 

کاتەگۆریــی ڕەهەنــدی تافــن.

هەبونــی ڕوکاری دروســتەیی و مۆرفۆلۆژیــی کــردارە کات و کەســدارەکان لــە ڕســتەدا )< دە – م – گــر – ت – ییــت... > و < ئەگــەر 

دە  - م – گــر – ت - ییــت> : <ئەگــەر دە – ت – گــر - م>( هــەر ئــەو بنەمایــەی هەیــە. لــەم ڕســتەیەدایە، کــە پێشــگری تافــی 

داهاتــوو /دە-/ لەگــەڵ مۆرفێمــی تافــی ڕابــوردوو لــە جێکەوتــەی بنەڕەتیــی تافــدا ڕۆڵ و واتــای ڕانەبــوردوی نامێنێــت و لەگــەڵ 

/- ت/ ی ڕابــوردودا ڕوکاری بەردەوامیــی یــان بەســتنەوەی ڕابــوردوو بــە داهاتــووەوە دروستدەکەن)<نوســتووە>(.

ڕوونکردنــەوەی هەڵســوکەوتە جیاوازەکانــی پێکەوەهاتنــی »تــاف و ڕوکار و ڕێــژە« گرانــەو هەندێکیشــیان سەیروســەمەرەن. بــۆ 

ــدا  ــە تەواوبوونەکەیدا/تەواویەکەی ــە ل ــت، ک ــەوە دەردەبڕێ ــکەیی ئ ــە خش ــە ب ــی Perfective aspect- ک ــە، ڕوکاری تەواوی نموون

ــاو  ــتا لەن ــەکەر هێش ــە قس ــت، ک ــەوە دەردەبڕێ ــکەیی ئ ــە خش ــە ب ــاڕوات – ک ــوردوودا ن ــەڵ ڕانەب ــاک لەگ ــاندەدرێت- چ نییش

ــە-. ڕووداوەکەدای

٣/٢( ڕێژە

٣/٢-١( مەحموود فەتحوڵا )33(

ــێوەیەکی  ــدا بەش ــەی دکتۆراکەی ــە نام ــدە ل ــردووە، هەرچەن ــکاندنەوە ک ــی ش ــەر پۆلەڕەگەزەکان ــۆی لەس ــە، گفتوگ ــەم زمانەوان ئ

ســەربەخۆ و تایبــەت گفتوگــۆی لەســەر ڕێــژە نەکردووە، بەڵام لــە ناو بابەتی ڕوکاردا، پەیوەســت بــە پۆلەڕەگەزەکانی شــکاندنەوەی 

)تــاف و ڕوکار( ەوە ئامــاژەی بــە ڕێــژەکان داوە و نمونــەی لــە ڕێژەکانــی ڕاســتیی و ســەبیونتیڤ و فرمانــدا هێناوەتــەوە. 

٣/٢-٢( محەمەدی مەحویی )34(

ڕێــژە پەیوەندیــی كردەكــە یــان حاڵــەت state ەكــەی لەلایــەن كردارەكــەوە دەردەبڕێــت، بــەو جــۆرە بــە واقیعیــەوە دەبەســتێتەوە، 

.unreal نا_واقیــع :  realكــە قســەكەر دەیــكات: واقیــع

كــرداری كوردیــی ســێ ڕێــژەی هەیــە: ئاســایی )دڵنیایــی، یەقییــن( indicative ، گومــان یــان ئیلزامیــی subjunctive، واتــە فرمــان 

imperative و داخوازیــی و گومــان، لــە ئەرێییــدا بــە پێشــگری /ب_/ و لــە نەرێییــدا )نەكــردن( بــە /نــە_/ دروســتدەكرێن.

ڕێــژەی ئاســایی كــردار كردەیــەك نییشــاندەدات، كــە لەلایــەن قســەكەرەوە وەك واقیعیــی دەبیینرێــت، وەك بــۆ نمونــە حاڵــەت_

دەربــڕ statement  ی <دەچــم> )I (will) go(. ڕێــژەی ئاســایی لــە هەمــوو تافەكانــدا ڕوودەدات. فۆڕمــی كــردارە تۆماركراوەكانــی 

نــاو فەرهەنــگ citations  لــە ڕێــژەی ئاســاییدان. نموونــەكان بــۆ فۆڕمــە ئاســاییەكان

   present  .١-ا( دێم، دەخۆم

                        preterite .١_ب( هاتم 

 ١_پ( دەهاتم، present perfect )کاتێک دەهاتم، ئێوە نوستبون.(                  

       past perfect ١_ت( هاتووم، هاتبووم 

ــە دەربڕاوێكــی  ــك ل ــان وەك توخمێ ــەك نییشــاندەدات. گومانەكــە ی ــۆ كردەی ــی ب ــژەی گومــان بەگشــتیی چەشــنێكی ناواقیعی  ڕێ

گەورەتــردا ڕوودەدات، یــان بەتەنهــا   –كاتێــك كردارەكــە گشــت دەربڕاوەكــە پێكدەهێنێــت. لــە ڕانەبــوردووی ناتــەواودا، گومــان 

 He might have gone<دەردەبڕێــت، وەك بــۆ نموونــە لــە <ڕۆیشــتبێت  a theoretical posibility ئەگەرێكــی گرییمانەكاریــی

دا. لــە دەربــڕاوە گەورەكــەدا، ئیلزامیــی یاســابەندانە دوای هەندێــك گەردانكردنــی conjugation  ی دیارییكــراو ڕودەدات.

ڕێــژەی گومــان چەشــنێكی ناواقیعیــی كردەیــەك نییشــاندەدات، بەتایبەتیــش دەشــێت قەســدیی deliberative   یــی بێــت، وەك 

ــی  ــە فرمانێك ــت> دا )make him go(، ك ــە <بچێ ــت، وەك ل ــی بێ ــتیی/واقیعیی factative ی ــم> دا )Shall I go(، ڕاس ــە  <بچ ل

.indirect command ناڕاســتەوخۆیە

   :  present subjunctiveڕانەبوردوو

     Shall I eat ،٢_ا( بخۆم

      shall I come ،٢_ب( بێم 

: .present perfect subc ڕانەبوردووی تەواو

    I might have eaten،٣_ا( خواردبم

I might have come     ،٣_ب( هاتبم 

 : .preterite subjunc رابوردووی ساكار

  had I eaten،٤_ا( بمخواردایە

     had I come  ،٤_ب( بهاتمایە 

 :.past perfect subjunc ڕابوردووی تەواو

I would have eaten ،٥_ا( بمخواردبایە

  I would have come،٥_ب( هاتبوومایە 

         ڕێژەی فرمان:

فرمــان فرمانێكی/داوایەكــی ڕاســتەوخۆ دەردەبڕێــت. فۆڕمەكــەی لــە قــەدی ڕابــوردوو، پێشــگری /ب_/ و پاشــگرێك بــۆ ژمــارە، تــاك 

یــان كــۆ دادەڕێرێــت.

   eat  ! ٦_ا( بخۆ

  eat ! ٦_ب( بخۆن 

  bring ! ٦_پ( بهێنە 

بەشی سێهەم

شیکردنەوەو هەڵسەنگاندنی هەردوو گروپەکە

١/٣( کورتە و پوختەی گروپی یەکهەم

تــاف: گروپــی یەکهــەم پێشــگری /دە-/ بــە ڕانەبــوردوو و بەردەوامیــی دادەنێــن. بــۆ ئــەو زمانەوانانــە تەنهــا بەردەوامیــی ڕوکارە. 

لــە زمانــی کوردییــدا دژیەکیــی ڕابــوردوو و ڕانەبــوردوو بابەتــی کات نیــن بەڵکــو هیــی تافــن. تــاف پەیوەندیــی بــە سینتاکســەوە 

هەیــەو کاتیــش بــە ســێمانتیکەوە. لــە ڕوی مۆرفۆلۆژییــەوە تــاف وشــەیەکی ســەربەخۆی نییــە، بەڵکــو مۆرفێمێکــە بــە ڕەگــەوە 

ــە پێشــگری  ــەوە دەرکــەوت، ک ــاکان، ئ ــە لەســەر دات ــەو زمانەوانان ــی ئ ــەڵام لەئەنجامــی شــیکردنەوە و گفتوگۆکردن دەنوســێت. ب

ڕانەبــوردوو جیایــە لــە /دە-/ی بەردەوامیــی. هەروەهــا نمونــەکان  ئــەوە پشتڕاســتدەکەنەوە، کــە دەشــێت تــاف بــە هۆی لێکســیمی 

سەربەخۆیشــەوە دەرببڕدرێــت )بڕوانــە نمونــەی -١- لــە بەشــی ســێهەمدا(.

ــا بەرچاودەکەوێــت: )جێنــاو، کەســی ڕێکەوتــن، کەســی  کــەس: لای ئــەم گروپــەی زمانەوانــان، کــەس بــە چەنــد شــێوەیەکی جی

ــان دەکــەن. ــەوە کار بەکامی ــکاو(، کــە یەکلاییاننەکردوەت ل

 ڕوکار: ســێ جــۆری هەیــە: )تەواوبــوو، تەواونەبــوو، تــەواو(. لــە ئەنجامــی شــیکردنەوەی داتاکانــی زمانەکــەوە، ئــەوە ڕونبــوەوە، 

کــە ڕوکاری تەواوبویــی و ناتەواوبویــی هــەن لــە زمانــی کوردیــدا، هەمــوو ئــەو جۆرانــەی تــر، کــە دیاریکــراون، دەچنەژێــر خانــەی 

ئــەو دوانــەوە.

ڕێــژە: ســێ ڕێژەیشــیان جیاکردونەتــەوە: )ئیخباریــی، ئیلزامیــی، فرمــان(. لێکۆڵــەر وەهــای دانــاوە، کــە زمانەکــە زیاتــر دابەشــبونی 

دوپەلکیــی و تەواوکەرانــەی هەیــە، بــەڵام خوێندنــەوەو شــیکردنەوەی ئــەم گروپــەی زمانەوانــان کاریــان لەســەر ئــەو دابەشــبونە 

نەکــردووە، لەبەرئــەوە لێکۆڵــەر کار بــە شــیکردنەوەو تێڕوانینەکانــی ئــەم ئەنجامانــە دەکات.

٢/٣( کورتە و پوختەی گروپی دوهەم

لای )محەمەدی مەحویی( پێشگری ڕانەبوردوو جیایە لەگەڵ /دە-/ی بەردەوامیی.

لە زمانی کوردیدا لێکسیمی سەربەخۆیش بۆ دەربڕینی بەردەوامیی بەکاردێت.

١- ئەوان بەڕێوەبوون، کە نامەکانمان دەنوسیی. )بەردەوامیی(.)35(

بــۆ زمانەوانانــی گروپــی یەکهــەم تەنهــا بەردەوامیــی ڕوکارە، بــەڵام )مەحمــوود فەتحــوڵا( و ســەرچاوەکانی، تەواوبــوون و 

ناتەواوبویــی و بەرەوپێشــیش بــە ڕوکار دادەنێــن. ئــەو تەواوبونــەی، کــە لــە کرمانجــی ناوەڕاســتدا بــۆ ئەرگەتیڤیــی گرنگــە. )36(

ــی  ــەڵام لای گروپ ــێمانتیک. ب ــەک س ــیین، ن ــتەی سینتاکس ــکاندنەوە کەرەس ــی ش ــە پۆلەڕەگەزەکان ــە، ک ــەم پێیانوای ــی یەکه گروپ

ــە سینتاکسیی_ســێمانتیکیانەن،  ــەو گۆکردن ــی شــکاندنەوە ئ ــە ڕەگەزەکان ــی( پۆل ــی )محەمــەدی مەحوی ــە دیاریکراوی دوهــەم و ب

ــە و / ــاو ڕوکاری /دە-/ دای ــە ن ــوردوو ل ــی ڕانەب ــەڵام تاف ــە، ب ــی هەی ــم و ئەلەمۆرف ــوردوو مۆرفێ ــی ڕاب ــابەندانەن. تاف ــە یاس ک

ئــە-/ یــش ئەلەمۆرفیەتــی. پۆلەڕەگەزەکانــی شــکاندنەوە خاوەنــی چەنــد ڕەهەندێکــن؛ وەکــو ڕەهەنــدی تــاف و کــەس و ژمــارە. 

دوو ڕوکاریــان دەستنیشــانکردووە: تەواوبویــی )دوریــی(، ناتەواوبویــی )بەردەوامیــی(. بــە هەمــان شــێوە بــۆ ڕێــژە دوو ڕێــژەی 

ــان. ــێ_کات، گوم ــتیی ب ــی(: ڕاس ــی لای مەحوی ــت )بەتایبەتی ــەرەکیی بەرچاودەکەوێ س

کورتەوپوختەی گشتیی

ــۆرە  ــەم ج ــکاندنەوە ب ــی ش ــەوە، پۆلەڕەگەزەکان ــەردوو گروپەک ــی ه ــیکردنەوە و گفتوگۆکان ــەنگاندنی  ش ــی هەڵس ــە ئەنجام ل

دەستنیشــاندەکەین:

تاف: پۆلەڕەگەزێکی سینتاکسیی شکاندنەوەی کردارە و هەمبەر بە )Tense( ە و دوو جۆری هەیە، کە بریتین لە ڕابوردوو:

                         مۆرفێم و ئەلەمۆرفەکانی بریتین لە )/- ا، - و، - ی، - ت/، -د/(

                         ڕانەبوردوو: مۆرفێم و ئەلەمۆرفەکانی بریتین لە: )/دە -/( و )/ئە-/(

 بــەڵام )کات( بابەتێکــی فیزیکییــە و جیــاوازە لــە تــاف، بەواتــا بابەتــی ســینتاکس نییــە، هێنــدەی بابەتــی ســێمانتیکە. لــە زمانــی 

کوردییــدا دەتوانرێــت بــە هــۆی لێکســیمی فەرهەنگییــەوە ســنوری تافــەکان دەستنیشــانبکرێت و کاتەکــەی ڕونبکرێتــەوە.

<هاتم.> : <دوێنێ هاتم.> : <ئەگەر هاتم.>

<دێم.> : <وا دێم.> : <سبەی دێم>

کــەس: کــەس )تــاک، کــۆ( وەک پۆلەڕەگەزێکــی شــکاندنەوەی کــردار، ســەگمێنتێکی سینتاکســیی کــردارەو لــە دروســتەی کــرداردا 

بــە پێــی جــۆر و کاتــی کردارەکــە ڕۆڵــی ڕێکەوتــن بەرجەســتەدەکات، چ وەکــو ڕێکەوتنــی ســادە، یــان ڕێکەوتنــی ئاڵــۆز.

<من تۆم نارد.> : <تۆم نارد.>: <ناردمیت.>

ــان  ــتیی ڕوکاری ــوڵا( بەگش ــوود فەتح ــن و مەحم ــەر ئەمیی ــا عوم ــی و وری ــەدی مەحوی ــان )محەم ــە زمانەوان ــەک ل ڕوکار: هەری

ــە ئەنجامــی شــیکردنەوە و گفتوگــۆی نمونەکانــەوە، ئــەو  ــۆ )تەواوبویــی، ناتەواوبویــی، بەرەوپێشــچویی( دابەشــکردوە، بــەڵام ل ب

ــە دەکات:     ــەم ئەنجام ــەر کار ب ــدا دوو جــۆرە و لێکۆڵ ــی کوردیی ــە زمان ــە ڕوکار ل ــتییە ئاشــکرادەبێت، ک ڕاس

  ا- تەواوبوویی )دوریی(

  ب- ناتەواوبویی )بەردەاومیی(، بەرەوپێش )خەریکە،( دوریی )هێز(، لەپێشدا ڕودان

تــاف و ڕوکار، کــە پۆلەڕەگــەزی شــکاندنەوەی کــردارن، ســەر بــە ڕەهەنــدی تافــن، تــاف ڕابــوردوو و ڕانەبــوردوو دیاریــدەکات، 

ــدەکات. ــی و ناتەواویەکــەی دیاری ــەڵام ڕوکار تەواوی ب

تەواوبویی )دوریی(، ناتەواوبویی )بەردەوامیی، بەرەوپێش(

ڕێژە: ڕاستیی )هەواڵیی، یەقیین(، گومان )مەرج، دانانیی، گومان(

لێکۆڵەر بۆ بە ئەنجامگەیاندنی لێکۆڵینەوەکەی، لە نامەی دکتۆراکەیدا کار بەم بنەما و ئەنجامە بەدەستهاتوانە دەکات. 

ئەنجام

ــدا  ــاو خۆیان ــە لەن ــن، ک ــی کوردیی ــرداری زمان ــکاندنەوەی ک ــەزی ش ــژە، پۆلەڕەگ ــەس و ڕوکار و ڕێ ــاف و ک ــە ت ــە ل ١- هەریەک

ــە. ــان هەی ــی خۆی ــدی تایبەت ڕەهەن

٢- بەگشتیی ڕەهەندەکانی شکاندنەوە، کە لێکۆڵەر کار بە دروستەکانیان دەکات، بە شێوەیەکی دوپەلکیی دابەش بوون:

تاف        ڕابوردوو )ا، و، ی، د، ت(

              ڕانەبوردوو. )دە/ئە(

کە س       تاک )یەکهەم  – دوهەم - سێهەم(

               کۆ   )یەکهەم – دوهەم - سێهەم(

ڕوکار          تەواوبویی )دوریی(، ڕابوردوو )ا، و، ی، د، ت(  

                 ناتەواوبویی: بەردەوامیی /دە-/ئە-/، بەرەوپێش /وا، خەریکە/، لەپێشدا ڕودان و هێز

ڕێژە        ڕاستیی )هەواڵیی / یەقیین(

              گومان )مەرج، پرسیار، دانانیی، فرمان و داخوازیی، ...(

پەراویێزەكان

1-ئەم زانیاریانە لەم سەرچاوەیەوە وەرگیراون )ئەوڕەحمان حاجی مارف، ٢٠٠٠: ٣٢-٣٥، ١٠٦، ١٨٧(

ــش  ــوردوو و ڕانەبوردووی ــۆ ڕاب ــان ب ــن( )قەد(ی ــەر ئەمیی ــا عوم ــی و وری ــۆس و مەکەنزی ــان )مەکاری ــە زمانەوان ــەک ل ــەر ی 2-ه

بەکارهێنــاوە. بڕوانــە )١/١-٢( و )١/١-٣( و )١/١-٤(

3-لە گفتوگۆکانیدا ئەوە بەدیدەکرێت، کە لە تاف نەدواوە.

4- ئەم زانیاریانە لەم سەرچاوەیەوە وەرگیراون )وریا عومەر ئەمیین، ٢٠١١: ٤٣-٤٥(

5- بڕوانە لێکۆڵینەوەی یەکهەم.

6 - دەشــێت مەبەســتی لــەوە بێــت، کــە تــاف لــە سینتاکســدایەو مــەرج نییــە تافــی ڕابــوردوو لــە ڕوی سێمانتیکیشــەوە ڕابــوردوو 

بێــت. بــە واتــا ئــەو کاتــە فیزیکییــە ناگەیەنێــت، کــە بــاس لــە چرکــە و خولــەک و ... دەکات. بــۆ ئــەم زانیاریەیــش ئامــاژەی بــە 

هیــچ ســەرچاوەیەک نــەداوە.

)١٩٥٨: ٥٣-٥٤( Ernest N .McCarus :7 - بڕوانە

)١٩٦١: ٨٤( D.N. Mackenzie  :8- بڕوانە

9- ئەوڕەحمانی حاجی مارف، )٢٠٠٠: ٤، ٨، ١٣-١٤، ٢٦(

13 .p ,2013 .Encyclopedia of Ancient Greek Language and Linguistics, Georgios K. Giannakis - 10

11 - بۆ ئەم ڕونکردنەوانە بڕوانە وریا عومەر ئەمیین )٢٠١١: ٦١-٩٦(

)١٩٥٨: ٥٢( Ernest N .McCarus :12 - بڕوانە

)١٩٦١: ٧٣، ٨٩-٩١( D.N. Mackenzie :13 - بڕوانە

14 - بڕوانە: ئەوڕەحمانی حاجی مارف )٢٠٠٠: ٤٤، ١٨٣، ١٨٥-١٨٦، ١٩١-٢٥٠(

15 - ڕەچاوی تەوژم و ئاوازی جیاوازیان نەکردووە!

16 - بۆ ئەم ڕونکردنەوانە بڕوانە وریا عومەر ئەمیین )٢٠١١: ٤٥-٤٨(

17 - <ئەوان نانیاندەخوارد، کە ئێمە دەهاتین.>

+ڕابوردوو

+ بەردەوامیی

+هەمانکاتیی لەگەڵ کردارێکی دیکە

18 - هیچ ڕونکردنەوەی لەسەر ئەوە نەداوە، کە بۆچی بە توخمێکی مۆرفۆلۆژیی وەک /- بوو/ وتووە فۆنۆلۆژیی.

19 - <ئەوان نوستبوون، کە ئێمە گەیشتین.>

+ ڕابوردوو

+ پێش کردارێکی تر

20 - + بەستنەوەی ڕابوردوو )/ت/( بە ڕانەبوردوەوە /ە/

)١٩٥٨: ٥٢-٥٣( Ernest N .McCarus :21 - بڕوانە

)١٩٦١: ٨٧-٨٩( D.N. Mackenzie :22 - بڕوانە

23 - بڕوانە: ئەوڕەحمانی حاجی مارف )٢٠٠٠:٢٥١(

24 - گرنگیی بە تەوژم و  ئاواز نەداوە، کە لەو ڕوەوە مەبەستی ڕستەکان دەگۆڕن؛

- ئەگەر بڕۆم.

 - دەمەوێت بڕۆم.     + تەوژم بۆ پرسیار

25 - + مەرجیی: ئەگەر خوێنت دەکرێتە کاسەوە،....

      + پرسیار: بڕوات؟

26 - وریا عومەر ئەمیین )٢٠١١: ٤٩-٥٠(

27 - بەم دروستەیە، کردارەکە فرمانە، نەک ئیلزامیی

)٣٥- ٤٠ ،xvi :28- بڕوانە: مەحموود فەتحوڵا )٢٠٠٤

29 - ئەم بۆچونەی لە مەکاریۆسەوە وەرگرتووە، بەبێ ئەوەی ئاماژەیپێبدات. )بڕوانە ٢/١-٣(

30 - بڕوانە: محەمەدی مەحویی )٢٠٠٩: ٤٧، ٨٣-٨٤، ١٨٩-٢٠١، ٢٣٩( و )٢٠١٠: ٢٤٢- ٢٤٣، ٢٤٩-٢٥٠، ٢٥٦-٢٥٧(

)٣٦، ٥٦-٦٦ ،viv :31 - بڕوانە: مەحموود فەتحوڵا )٢٠٠٤

32- بڕوانە: محەمەدی مەحویی )٢١٠: ٢٤٧-٢٤٨، ٢٥٣-٢٥٥(

33 - بڕوانە: مەحموود فەتحوڵا )٢٠٠٤(

34 - بڕوانە: محەمەدی مەحویی )شکاندنەوەی کردار: ٢٠١٠، ١٤-١٧(

35 - بڕوانە )محەمەدی مەحویی: مۆرفۆلۆژیی و بەیەکداچوونی پێکهاتەکان(

36 - )محەمەدی مەحویی: پێڕەوی ئەرگەتیڤیی  كوردیی، پەسنكردن و بەراوردكاریی، زانکۆی سلێمانیی(

سەرچاوەکان

١- ئه‌وڕه‌حمانــی حاجــی مــارف، ڕێزمانــی كــوردی، به‌رگــی یه‌كــه‌م، وشه‌ســازی، به‌شــی پێنجــه‌م -كــردار-، ســلێمانی، چ.ســه‌رده‌م 

2000

٢- محەمەدی مەحویی: پێڕەوی ئەرگەتیڤیی  كوردیی، پەسنكردن و بەراوردكاریی، گۆڤاری زانکۆی کۆیە، ٣١/ ٢٠١٤

٣- محەمەدی مەحویی، بنەماكانی سینتاكسی كوردیی، بەرگی یەكهەم، زانکۆی سلێمانیی، ٢٠١٠

٤- محەمەدی مەحویی، شكانەوەی كردار،زانکۆی سلێمانیی، ٢٠١٠

٥- محەمــەدی مەحویــی، مۆرفۆلۆژیــی و بەیەکداچوونــی پێکهاتــەکان )مۆرفۆلۆژیــی کوردیــی(، بەرگــی یەکهــەم، زانکۆی ســلێمانیی، 

٢٠١٠

ملخص البحث

نتيجة تقويم التحليل والمناقشة لكلتي المجموعتين، نحدد فئات التصريف بهذا الشكل:

الزمن: فئة نحوية صرفية للفعل ومقابل ل )الزمن( وهو نوعان:

 الماضي: القطعة )مورفيم( وأنواعها وهي: )/- ا، - و، - ي، - ت/، -د/(

المضارع: القطعة )مورفيم( و وأنواعها وهي  )/دة -/( و )/ئة-/(

ولكــن )الوقــت( موضــوع فيزيــائي و مختلــف عــن )الزمــن(، بمعنــي أنــه ليــس موضوعــا نحويــا )ســينتاكس(، بقــدر أنــه موضــوع دلالي 

)ســيمانتك(. في اللغــة الكورديــة تجــد حــدود الزمــن وأوقاتهــا عــن طريــق الجــذور المعجميــة )ليكســيم(.

<أتيت.> : <أتيت البارحة.> : <إذا أتيت.>

<يَ‌تي.> : <سيَ‌تي.> : <سيَ‌تي غدا>

شــخص: شــخص )مفــرد، جمــع( مثــل فئــة صرفيــة للفعــل، قطعــة إعرابيــة للفعــل ومــن تشــكيلة  الفعــل حســب النــوع ووقــت 

ــة البيســطة أو المعقــدة. ــل الاتفاقي الفعــل يجســد الاتفــاق، ســوا‌و مث

 <أنا أرسلتك.> : <تؤم نارديت.>: <أرسلتني.>

مظهــر )جانــب(: قســم كل مــن اللغويــن )محمــد محــوي و وريــا عمــر أمــن و محمــود فتــح اللــه( المظهــر إلي )الماظــي والمظــارع 

والمســتقبل(؛ لكــن مــن خــال التحليــل ومناقشــة الَمثلــة، يظهــر حقيقــة أن المظهــر في اللغــة الكورديــة نوعــان ويعمــل الباحــث 

بهــذه النتيجــة: 

أ- التام )البعيد(

ب_ غير تام )المستمر(، المستقبل )كاد(، بعيد )القوة(، وقوع الحدث سابقا.

الزمــن والوقــت، هــا مــن فئــة التصريــف الفعــي، مــن مجموعــة البعــد الزمنــي، الزمــن يحــدد المــاضي والمضــارع، أمــا المظهــر يحــدد 

التــام وغــر التــام.

التام )البعيد(، غير التام )المستمر، المستقبل(

النسبة: صدق )الخبري، يقين(، الظن )الشرط، وضعي، الظن(

يعمل الباحث لإنجاز بحثه، في رسالته الدكتوراه بهذه الَساسيات والنتائج الحاصلة.

Abstract

    By evaluating the analysis and arguments of both groups, we identify the inflectional categories as the 

following:

Tense: It is a syntactic category of verbal inflection which indicates the time. It has two types, which are:

Past: its morphemes and allomorphs are  /-a/, /y\i-/, /w\u-/, /d-/, /t-/.

Present: its morphemes and allomorphs are /de-/ and /e-/.

However, “time” is a physical issue which is different from “tense”. It means the issue is mostly semantic 

rather than syntactic. In Kurdish language, we can identify the tense boundaries and clarify their times by 

dictionary lexemes.

Hatm : dwene hatm : agar hatm.

Dem : wa dem : sbai dem.

Person: whether singular or plural, as a verbal inflectional category, is a syntactic segment of verb. In the 

verb structure, it agrees with the verb according to its type and time, either as simple agreement or complex 

agreement.

Mn tom nard: tom nardit: nardmit

Aspect: each ofthe linguists Muhammed Mahwi, Wrya Omar Amin and Mahmud Fathulladivided aspect into 

perfective, imperfective and progressive. However, through analysis and discussion of examples, it has been 

obvious that aspect is of two types in Kurdish language.The researcher follows this latter conclusion:

a.	 Perfective

b.	 Imperfective (Continuous), Progressive (close) and far.

Tense and aspect, which are verbal inflectionalcategories, are parts of tense. Tense determines past and present, 

but aspect determines its perfectness and imperfectness.

Perfective and imperfective(continuous, progressive).

Mood:indicative, uncertainty (conditional, subjunctive and uncertainty)

The researcher uses these principles and conclusions in his PhD dissertation to carry out his investigation.

